
Sa salude: 

unu deretu de totus 
s’assistèntzia sanitària in Itàlia 

Segundu sa Costitutzione Italiana, sa 
salude est unu deretu primàriu de 
onni persone; est interessu de totus, 
sena discriminatzione peruna. 
Dae prus de 30 annos in Italia b’at 
unu sistema sanitàriu finantziadu dae 
s’istadu chi, gràtzias a 
professionistas, servìtzios e 
istruturas, respondet a sos bisonzos 
de salude e assistèntzia de sa gente 
chi bivet in su territòriu italianu. 
S’organizatzione de custu Sistema 
Sanitàriu oe est faina de regiones e 
provìntzias autònomas. 
Finas sa salude tua est amaparada 

Pro impreare sos servìtzios in sa 
manera zusta, leghe custas 
informatziones.  
 

 
 
 

 
 
 

 
1. SES UN’ISTRANZU E BENIS DAE 

UN’ISTADU CHI NON FAGHET PARTE 
DE S’UNIONE EUROPEA? 

 Si no arribas dae un’Istadu de 
s’Unione Europea,  

 si tenes unu permissu de 
residèntzia regulare,  

 si ses in itàlia pro resones de 
traballu o ses isetende de 
nd’agatare unu,  

 si ses in itàlia pro resones 
famigliares, asilu polìticu / 
rifugiadu, asilu umanitàriu / 
resones umanitàrias, protetzione 
sussidiària, domanda de 
protetzione internatzionale,  

 si ses in itàlia ca ses isetende 
de adotare o tènnere in afidu 
unu pitzinnu,  

 si ses isetende sa tzitadinàntzia,  

ti deves iscrìere a su Servìtziu 
Sanitàriu Regionale (SSR). 

Est unu deretu e unu dovere pro a 
tie su de amparare sa salude tua!! 
 
Cando ti nch’iscries a su SSR tenes 
sos matessi deretos e doveres de sos 
tzitadinos italianos. Pro fàghere 
un’esèmpiu, podes: 

- Isseberare su dotore de base (o 
dotore de meditzina generale) 
pro a tie e su pediatra pro 
fizos tuos; 

- Podes èssere ricoveradu in 
s’ispidale; 

- Podes fàghere vacinos, si nde 
tenes bisonzu; 

- Podes fàghere vìsitas 
ispetzialìsticas in ambulatòrios 
ispetzialìsticos (cardiologia, 
ginecologia, dermatologia…); 

- Fàghere esàmenes de su 
sàmbene; 

- Fàghere radiografias o àteros 
atzertamentos, comente 
s’ecografia; 

- Comporare meighinas; 
- Fàghere riabilitatzione.  
 

Ammenta: a bortas as a dèvere 
pagare su ticket. 
S’assistèntzia sanitària dda tenet 
finas sa famìllia tua bastat chi 
tenzat unu permissu de residèntzia 
regulare (pubiddu, muzere, fizos, 
sorres o frades).  
 
Pro ti nch’iscrìere a su SSR deves 
andare a s’Azienda Sanitària Locale 
(ASL) de sa tzitade, zona o cuartieri 
in ue tenes sa residèntzia o domitzìliu 
(cussu chi b’est iscritu in su permissu 
de residèntzia). 
Pro ti nch’iscrìere bastant su 
permissu de residèntzia, su còdighe 
fiscale e, si ddu tenes, su tzertificadu 
de residèntzia (a su postu de custu 

podes impreare un decraratzione tua 
de “dimora abituale”). 
Cando andas a ti nch’iscrìere as a 
dèvere isseberare su dotore de base 
intre cussos chi sunt inditados in 
s’elencu de sa ASL e, si tenes fizos, 
as a dèvere isseberare finas su 
pediatra. 
S’iscritzione a su SSR balet finas a 
s’iscadèntzia de su 
permissu de residèntzia. 
Cando andas a 
domandare su rinnovu de 
su permissu, lea.nche 
finas sa retzida chi t’ant 
dadu in sa posta! 
Si ses un’istudente o 
tenes unu permissu de 
residèntzia pro cale si 
siat resone (pro esèmpiu: 
residèntzia eletiva, atividade 
religiosa, traballu comente 
personale diplomàticu) ti podes fàghere 
un’assiguratzione bàlida in Itàlia pro 
maladia o dannu e pro s’amparu de 
sa maternidade o dètzìdere de ti 
nch’iscrìere a su SSR paghende unu 
tantu a s’annu.  
Si tenes un’assiguratzione, tenent 
s’assistèntzia finas fizos tuos. … ….. 
S’assiguratzione si devet pagare onni 
annu. 
Pregunta comente fàghere a sa ASL 
tua. 
 
Si tenes unu vistu pro pagu tempus, 
ca ses inoghe pro traballu, vìsita o 
fèrias, ti deves fàghere 
un’assiguratzione privada. 
 
 
2. SES UN’ISTRANZU E BENIS DAE 

UN’ISTADU DE S’UNIONE EUROPEA?  
- Si ses in Itàlia dae a su nessi 3 
meses e tenes unu cuntratu regulare 
de traballu istajonale, ti nche podes 
iscrìere a su SSR. 

- Si ses in Itàlia dae prus pagu de 3 
meses ma non tenes unu traballu 
istajonale, podes impreare sa tèssera 
TEAM (Tèssera Europea Assistèntzia 
Maladia) chi tenias in s’Istadu tuo; 
cun custa tèssera podes tènnere 
comuncas totus sas curas chi 
t’abbisòngiant. 
 

- Si ses in Itàlia dae 
prus de 3 meses ti 
nche podes iscrìere a 
su SSR si: 
 • tenes unu cuntratu 
de traballu in Itàlia 
(istajonale, autònomu, 
de dipendente); 
• ses unu familiare de 
una persone chi 
traballat in Itàlia; 
• tenes unu permissu 
de residèntzia 

permanente; 
• ses sena traballu e ses iscritu in 
sas listas de collocamentu;  
• ses unu familiare de unu tzitadinu 
italianu; 
• ses titulare de unu de custos 
modellos comunitàrios:  E106/ 
S1, E109/S1 (ex E37), E120/S1, E121/S1 
(ex E33). 
- Si non tenes custos rechisidos ma 
tenes sa residèntzia anagràfica 
Inoghe in Itàlia e ses un’istudente, unu 
chi traballat “alla pari”, unu religiosu 
o ti ddu podes comente si siat permìtere 
(ddu deves provare) ti nche podes 
iscrìere a su SSR paghende unu tantu a 
s’annu 

- Si de custos rechisidos non nde tenes 
nen mancu unu 
- si non tenes sa residèntzia 
- si non tenes sa tèssera TEAM 
Podes semper e cando tènnere 
assistèntzia sanitària pro cosas 
urgentes o primàrias in ambulatòriu 
e in s’ispidale. T’ant a dare unu 
còdighe; in casi totus sas regiones est 
s’ENI (Europeu no iscritu) chi podet 
preguntare in sa ASL in ue bives. 
Si tenes problemas sèrios de salude, 
podes èssere curadu etotu.  
Pregunta comente fàghere in sa ASL 

de sa zona in ue bives. 
 
 
 

3. SES UN’ISTRANZU CHI NO EST IN 
RÈGULA CUN SOS DOCUMENTOS O 

CUN SU PERMISSU DE RESIDÈNTZIA 

MA TENES BISONZU DE ÈSSERE 

CURADU? 
Si non tenes unu permissu de resìdèntzia 
bàlidu (ti nch’est iscadidu e non dd’as 
torradu a fàghere o non dd’as tentu 
mai) e tenes problemas mannos de 
salude, podes èssere de onni manera 
curadu. 
Pregunta comente fàghere in sa ASL de 
sa zona in ue bives: 

- In calicunu territòriu as a pòdere 
domandare finas su  tesserinu STP 

(Straniero Temporaneamente Presente), t’ant a 
preguntare su nùmene, sambenadu, si ses 
mascru o fèmina, sa data de nàschida, sa 
natzionalidade;  
- In àteros territòrios as a pòdere 
isseberare su dotore de base intre 
cussos inditados in s’elencu de sa ASL. 
 

su tesserinu STP ti permitit de: 
- Èssere curadu in sos 

ambulatòrios STP; 
- Andare a s’ispidale e, in casu 

de urgèntzia, èssere ricoveradu 
pro prus dies o in una die ebbia 
(day hospital). 

Si ses pòberu non deves pagare sos 
dotores e sas istrutras ma dare unu 
tantu ebbia de s’ispesa (ticket). 
Si non podes pagare su ticket, t’ant 
a curare etotu (cun su còdighe XO1). 
 
Non ti nd’ismèntighes: In Itàlia est 
reatu su de decrarare su frassu  
 
 
NON timas a andare a su dotore o a 
s’ispidale. 
Sa lege italiana non 
permitit de ti 
denuntziare a sa 
giustìtzia ca non tenes 
su permissu de 
residèntzia. Su dovere 
de dotores, infermieris 
e de totu su sistema 
sanitàriu est cussu de agiudare chi istat 
male ebbia. 
 

 

4. SOS SERVÌTZIOS SANITÀRIOS 
PÙBLICOS 

S’Azienda Sanitària Locale (ASL ) 
Custu ente ponet paris sos servìtzios 
sanitàrios de unu territòriu; custos 
traballant pro amparare e 
promòvere sa salude de sa gente.  
Sa ASL faghet parte de su servìtziu 
sanitàriu natzionale. 
Ti nche podes iscrìere a su servìtziu 
sanitàriu natzionale e isseberare su 
dotore de famìllia e finas su dotore pro 
fizos tuos. 
 

 

Su dotore de base (tzerriadu finas 
dotore de meditzina generale). 
Est su dotore chi deves tzerriare cando 
tenes problemas de salude:   
- ti vìsitat in ambulatòriu o, si istas 
male meda e non ti podes mòvere, andat 
issu a domo tua; 
- ti narat cales meighinas deves leare, 
sas anàlisi o vìsitas chi deves fàghere 

- Ti faghet sos tzertificados (es. de 
maladia o pro ausèntzia dae su 
traballu). 
 
Su pediatra de famìllia 
Est su dotore chi curat a fizos tuos 
finas a sos 14 annos: ddos vìsitat, 
controllat chi siant creschende bene, 
ddis faghet sos tzertificados, ddis 
òrdinat meighinas, anàlisi e vìsitas. 
In calicunu ispidale podes isseberare 
su pediatra deretu a pustis de su 
partu e in antis de nch’essire dae 
s’ispidale asinuncas podes andare a sa 
asl tua. 
 
Ambulatòrios e Poliambulatòrios 
Sunt logos in ue sa gente benit 
visitada dae dotores ispetzialìsticos; 
si podent fàghere anàlisi, esàmes 
radiològicos e terapias riabilitativas.  

Sos ispidales  
Sunt logos in 
ue sos 

maladios 
benint 

ricoverados 
pro ischire 
ite tenent o 

èssere 
curados.  
In casu de 
bisonzu si 
podet andare 

finas a su pronto sucursu de 
d’ispidale e at a èssere su dotore de 
in ie a nàrrere si b’at atzertamentos 
de fàghere o si su malàdiu est de 
ricoverare.  
 
Su consultòriu familiare 
Est unu servìtziu presente in su 
territòriu, nàschidu pro s’amparu e 
sa promotzione de sa salude psico-
fìsica e sotziale (cussa de su corpus, 
de sa manera de intèndere e de sos 
raportos cun sos àteros), de sas 
fèminas, de sas còpias, de pitzocos e 

pitzocheddos, pitzinnas, italianos e 
istranzos. 

 
FINAS SAS FÈMINAS ISTRANZAS SENA 
PERMISSU DE RESIDÈNTZIA TENENT 
SU DERETU DE ÈSSERE ASSÌSTIDAS 

IN SU CONSULTÒRIU 
 
Sos servìtzios de su consultòriu sunt de 
badas; pro calicuna prestatzione ebbia si 
pagat unu ticket. 
 
Ite faghent in su consultòriu? 
• assistint fèminas chi sunt isetende fizu 
• dant assistèntzia a pustis de su partu 
e sustenent s’allatamentu  
• faghent cursos pro sas fèminas chi 
sunt isetende fizu e pro sas còpias 
• dant consulèntzias e faghent vìsitas e 
tzertificados pro cussas fèminas chi non 
si cherent tènnere su fizu (IVG) 
• dant consulèntzias, faghent vìsitas e 
tzertificados a cussas fèminas chi 
cherent parturire sena chi s’ischet su 
nùmene issoro 
• dant consulèntzias e faghent vìsitas a 
cussas fèminas chi non cherent abarrare 
prinzas 
• faghent controllos ginecològicos onni 
tantu de tempus 
• faghent preventzione de sos tumores 
chi benint a sas fèminas 
• dant consulèntzia e assistèntzia cando 
a sa fèmina non ddi benit prus su mese 
• faghent sos vacinos obligatòrios e 
racumandados  
• dant consulèntzia pro problemas 
sotziales e psicològicos 
• dant consulèntzia pro Fertilidade/ 
infertilidade 
• dant consulèntzia e assistèntzia in 
casu de maladias apitzigadas 
corchende paris. 
 
Chie bi traballat? 
In su consultòriu bi traballant 
paritzas persones cun cumpetèntzias 
sanitàrias (ginecòlogos, pediatras, 
ostètricas, infermieris, assistentes 
sanitàrios) e cun cumpetèntzias 

psicològicas e sotziales (psicòlogos, 
assistentes sotziales, sotziòlogos e, a 
bortas, mediadores culturales). 
A su consultòriu bi podent andare 
totus, finas sena su fògiu de su 
dotore. 
A totus est assiguradu s’anonimadu, 
sa riservadesa e su segretu 
professionale. 
In prus, pro lege, su personale non 
podet denuntziare chie no est in 
règula cun sos documentos. 
A su consultòriu bi podes andare 
mancari no isches comente funtzionat: 
su personale t’at a agiudare a 
cumprèndere cales sunt sos deretos e 
sos doveres tuos. 
Chirca su consultòriu prus a fundu a 

domo tua! 
 
5. Ses isetende fizu? Custos 

sunt sos deretos tuos 
In Itàlia totus sas fèminas prinzas 
tenent deretu:  
- de èssere assìstidas in consultòriu 
e de fàghere de badas (in s’ispidale e 
in totus sas àteras istruturas 
autorizadas): 
sas anàlisi de laboratòriu; 
vìsitas ispetzialìsticas; 
cursos de preparatzione a sa 
nàschida; 
- de èssere ricoveradas pro 
parturire; 
- dde èssere assìstidas in casu de 
cumplicatziones; 
- de nch’allistrare su fizu in s’ufìtziu 
anàgrafe comente naschet o a nche 
ddu fàghere allistrare a sos 
incarricados in s’ispidale; 
- de non reconnòschere su fizu; custu 
no est reatu e nemos at a tzerriare 
sa giustìtzia ca s’anonimadu est 
assiguradu semper e comuncas. 
Si non cheres reconnòschere a fizu 
tuo ddu deves nàrrere in antis de 

parturire. Comente naschit benit dadu 
a una famìllia chi dd’at a pesare; 
- de non ti tènnere su fizu  (IVG) e 
de ddu detzìdere intro de 90 dies 
dae cando t’est bènnidu su mese.   
A pustis de sas 90 un IVG si podet 
fàghere pro problemas de salude 
ebbia (l. 194/78). 
S’istrumadura podet èssere fata in 
s’ispidale o in una clìnica autorizada 
ebbia. In àteros logos est perigulosu 
e est finas reatu. 
 
Bae a su consultòriu pro nd’ischire 

de prus 
 
Ammenta: Si ses isetende fizu ma non 
tenes su permissu de residèntzia ddu 
podes preguntare pro totus sos 9 
meses e pro sos 6 meses a pustis de 
sa nàschida. 
Bae a cuestura cun unu tzertificadu in 
ue b’est iscritu chi ses prinza e sa data 
de sa nàschida. 
 

 

 

 

 

 

 

 

 

 

 

 

 

 

 

 

 

 

 

 

Progetu fatu cun s’agiudu de su Ministèriu 

de sa Salude – CCM 

7 
Progetto editoriale: 

Carthusia Edizioni. 

Illustrazioni: C. Carrer, 

M. Cerri, P. La Porta, A. 



Ufìtziu   Limba Sarda – Operadore Sara Firinu       

Massari. Traduzioni: AG Service. 

© 2011 Carthusia Edizioni, Milano. Tutti i diritti riservati. I 

edizione. Tiratura fuori commercio. 

Stampato presso La Grafica, Molteno (LC) 

 


